
Նախագիծ

-------------------

Արձանագրային

«Մարդու վերարտադրողական առողջության և վերարտադրողական իրա​վունք​ների մասին» Հայաստանի Հանրապետության օրենքում փո​փո​խու​թյուն​​ներ և լրացում կատարելու մասին» Հայաստանի  Հանրապետու​թյան օրեն​ք​​ի նախագծի վե​րա​​բերյալ  Հայաստանի Հան​րա​պետու​թյան կառա​վա​րու​թյան   եզրակացության նա​խագծի մասին
--------------------------------------------------------------------------------------------------------

Հավանություն տալ «Մարդու վերարտադրողական առողջության և վերարտադրո​ղա​կան իրավունքների մասին» Հայաստանի Հանրապետության օրենքում փոփոխություններ և լրա​ցում կատարելու մասին» Հա​յաս​տանի Հան​րա​պե​տու​թյան օրենք​​ի նա​խագծի վերաբերյալ Հա​​յաս​տանի Հանրապե​տու​թյան կառա​վա​​​րու​թյան եզրա​կա​ցու​թյան նախագծին և այն սահ​ման​ված կար​գով ներ​կա​յաց​նել Հա​յաս​տա​նի Հան​​րա​​պետության Ազ​գա​յին Ժողով: 
Հ. Քուշկյան

Ամալյա Ենգոյան     --------------------------- «       » նոյեմբերի 2011 թ.

Աստղիկ Միրզախանյան -------------------- «       » նոյեմբերի 2011 թ.
Արթուր Սարգսյան ---------------------------- «       »  նոյեմբերի 2011 թ.

ՆԱԽԱԳԻԾ
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                         ԱԶԳԱՅԻՆ   ԺՈՂՈՎԻ   ՆԱԽԱԳԱՀ







  պարոն ՀՈՎԻԿ ԱԲՐԱՀԱՄՅԱՆԻՆ 

Հարգելի պարոն Աբրահամյան
Հայաստանի Հանրապետության կառավարությունը Հա​յաստանի Հանրա​պետու​թյան Ազ​​գա​յին ժողովի պատգամավորներ Արա Բաբլոյանի, Մկրտիչ Մինասյանի և Կարեն Ավագ​յա​նի` օրենսդրական նախաձեռ​նու​թյան կարգով ներ​կա​յաց​րած «Մարդու վերարտադրողական առող​ջու​թյան և վերարտադրո​ղա​կան իրավունքների մա​սին» Հայաստանի Հանրապետության օրեն​քում փոփոխություններ և լրա​ցում կատարելու մա​սին» Հայաստանի Հանրա​պետու​թյան օրենք​ի նախագծի վե​​րա​բերյալ սկզբունքային առարկություններ չունի: 

Միաժամանկ առաջարկում ենք՝
1. հաշվի առնելով «Իրավական ակտերի մասին» Հայաստանի Հանրա​պետու​թյան օրենք​ի պահանջները՝

1) նախագծի վերնագրից հանել «ԵՎ ԼՐԱՑՈՒՄ» բառերը,

2) 1-ին հոդվածում «2-րդ կետում» բառերը փոխարինել «1-ին մասի 2-րդ կետում» բառերով, իսկ 2-րդ և 3-րդ հոդվածներում` «հետը» բառը «մասը» բառով:


3) 2-րդ և 3-րդ հոդվածներն անհրաժեշտ է միացնել և նախատեսել մեկ հոդվածի տեսքով, քանի որ երկուսն էլ վերաբերում են օրենքի 15-րդ հոդվածին:


2. նախագծի 2-րդ հոդվածով նախատեսված օրենքի 15-րդ հոդվածի 5-րդ մասն ուժը կորցրած ճանաչելու փոխարեն այն շարադրել հետևյալ խմբագրությամբ.


«5. Փոխնակ մայրը չի կարող միաժամանակ լինել ձվաբջջի դոնոր:»:


3. նախագծով նախատեսվող փոփոխությունները ներառել Հա​յաստանի Հանրա​պետու​թյան կառավարության օրենսդրական նախաձեռնության կարգով Հա​յաստանի Հանրա​պետու​թյան Ազգային ժողովի քննարկմանը ներկայացրած և չորսօրյա նիստերի օրակարգում ընդ​գրկված «Մարդու վերարտադրողական առողջության և վերարտադրողական իրավունքների մա​սին» Հայաստանի Հանրապետության օրենքում փոփոխություններ և լրացումներ կատա​րե​լու մասին», «Հայաստանի Հանրապետության ընտանեկան օրենսգրքում լրացում կատարելու մա​սին» և «Վարչական իրավախախտումների վերաբերյալ Հայաստանի Հանրպետության օրենս​​գրքում լրացում և փոփոխություն կատարելու մասին» Հայաստանի Հանրապետության օրենք​ների նախագծերի (փաստաթղթերի համապատասխան կոդերը՝ Կ-1157-02.05.2011,06.07.2011-ԱՄ-010/0, Կ-11571-02.05.2011,06.07.2011-ԱՄ-010/0 և Կ-11572-02.05.2011,06.07.2011-ԱՄ-010/0) փաթեթում: 
Օրենքի նախագծի ընդունման դեպքում Հայաստանի Հանրապետության կառա​վա​րու​թյան որոշման կամ այլ իրավական ակտի ընդունման անհրաժեշտությունը բացակայում է:

Կից ներ​կա​յաց​վող փաստաթղթերում տրվում է օրենքների նախագծերի կարգավոր​ման ազդեցության գնահատականը:

Հարգանքով`

  ՏԻԳՐԱՆ ՍԱՐԳՍՅԱՆ
ԵԶՐԱԿԱՑՈՒԹՅՈՒՆ

«Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օ​րենքում փոփոխություններ և լրացում կատարելու մասին» Հայաստանի Հանրապետության օրենքի նախագծի բյուջետային բնագավառում կար​գա​վոր​ման ազդեցության գնահատման

«Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օ​րենքում փոփոխություններ և լրացում կատարելու մասին» Հայաստանի Հանրապետության օրենքի նախագծի ընդունումը կամ չընդունումը ՀՀ պետական բյուջեի մուտ​քե​րի և ելքերի փո​փո​խմանը չի հանգեց​նում:

[image: image1.jpg]



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՌՈՂՋԱՊԱՀՈւԹՅԱՆ ՆԱԽԱՐԱՐՈՒԹՅՈՒՆ
ՆԱԽԱՐԱՐ
Հայաստանի Հանրապետություն, Երևան 0010, Կառավարական տուն N 3 

հեռ. (+ 374 10) 58 24 13
ֆաքս (+ 374 10) 56 27 83
 էլ. փոստ minister@moh.am
_______________N _________________




 



 

Ձեր N _______________________ 
ՀՀ ԿԱՌԱՎԱՐՈւԹՅԱՆ ԱՇԽԱՏԱԿԱԶՄԻ ՂԵԿԱՎԱՐ 

ՊՐՆ Դ. ՍԱՐԳՍՅԱՆԻՆ 

Հարգելի պարոն Սարգսյան

            Ի կատարումն ՀՀ վարչապետի 10.11.2011թ. N 02/10.1/18210-11 հանձնարարականի կետ 1-ի` Հայաստանի Հանրապետության Ազգային ժողովի պատգամավորներ Արա Բաբլոյանի, Մկրտիչ Մինասյանի և Կարեն Ավագյանի կողմից օրենսդրական նախաձեռնության կարգով ներկայացված «Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագիծը քննարկվել է ՀՀ առողջապահության նախարարությունում, որի վերաբերյալ հայտնում եմ.

«Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծի վերաբերյալ  առաջարկություններ և դիտողություններ չունենք, նախագծի ընդունումը կառավարության որոշման կամ այլ իրավական ակտի ընդունման անհրաժեշտություն չի առաջացնի: 

ՀՀ արտաքին գործերի և ֆինանսների նախարարների  կարծիքները կցվում են:

Միաժամանակ հայտնում եմ, որ ՀՀ արդարադատության նախարարությունը սահմանված ժամկետում կարծիք չի ներկայացրել:

Առդիր` 3 էջ:

ՀԱՐԳԱՆՔՈՎ՝








Հ. ՔՈւՇԿՅԱՆ

Կատարող` Ա. Հարությունյան
Մայրական և վերարտադրողական առողջության  
պահպանման բաժին 
Հեռ. 52-15-59

Տ Ե Ղ Ե Կ Ա Ն Ք

«Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծի ընդունման առնչությամբ ընդունվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին
«Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Նախագծի ընդունման առնչությամբ միջազգային պայմանագրերով ստանձնած պարտավորություններ չկան:

      ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Մարդու վերարտադրողական առողջության և վերարտադրողական իրավունքների մասին»  Հայաստանի  Հանրապետության  օրենքում  փոփոխություններ  և  լրացում կատարելու մասին» Հայաստանի Հանրապետության օրենքի նախագծի վերաբերյալ


1. Նախագծի վերնագրից անհրաժեշտ է հանել «ԵՎ ԼՐԱՑՈՒՄ» բառերը, քանի որ նախագծի տեքստում որևէ լրացում նախատեսված չէ:


2. Նախագծի 1-ին հոդվածում «2-րդ կետում» բառերն անհրաժեշտ է փոխարինել «1-ին մասի 2-րդ կետում» բառերով, իսկ 2-րդ և 3-րդ հոդվածներում` «հետը» բառը «մասը» բառով` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:


3. Առաջարկում ենք նախագծի 2-րդ հոդվածով նախատեսված օրենքի 15-րդ հոդվածի 5-րդ մասն ուժը կորցրած ճանաչելու փոխարեն այն շարադրել հետևյալ խմբագրությամբ.


«5. Փոխնակ մայրը չի կարող միաժամանակ լինել ձվաբջջի դոնոր:»:


4. Նախագծի 2-րդ և 3-րդ հոդվածներն անհրաժեշտ է միացնել և նախատեսել մեկ հոդվածի տեսքով, քանի որ երկուսն էլ վերաբերում են օրենքի 15-րդ հոդվածին:


5. Հարկ է նշել նաև, որ ՀՀ Ազգային ժողով է ներկայացվել ՀՀ արդարադատության նախարարության կողմից մշակված և ՀՀ կառավարության հավանությանն արժանացած ««Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծը: Այդ առումով առաջարկում ենք նախագծով նախատեսվող փոփոխությունները ներառել ՀՀ արդարադատության նախարարության կողմից ներկայացված նախագծում:

Իրավական ակտերի փորձաքննության

գործակալության պետ`






Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ       
                                                     ԱՌՈՂՋԱՊԱՀՈՒԹՅԱՆ ՆԱԽԱՐԱՐ 

                                        ՊԱՐՈՆ  ՀԱՐՈՒԹՅՈՒՆ ՔՈՒՇԿՅԱՆԻՆ

Հարգելի նախարար.
Ի կատարումն Հայաստանի Հանրապետության վարչապետի 09.11.2011թ.                     № 02/10.1/18210-11 հանձնարարականի` Հայաստանի Հանրապետության Ազգային ժողովի պատգա​մավոր​ներ Արա Բաբլոյանի, Մկրտիչ Մինասյանի և Կարեն Ավագյանի կողմից օրենսդրա​կան նախաձեռնության կարգով ներկայացված` «Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օ​րենքում փոփոխություններ և լրացում կատարելու մասին» Հայաստանի Հանրապետության օրենքի նախագծի ¥այսուհետև` Նախագիծ¤ վերաբերյալ մեր իրավասությունների շրջանակներում դիտողություններ և առաջարկություններ չունենք:

Միաժամանակ, ՀՀ կառավարության 2009թ. սեպտեմբերի 10-ի N 1021-Ն որոշման համաձայն` կից ներկայացնում ենք Որոշման բյուջետային բնագավառում կարգավորման ազդեցության գնահատման վերաբերյալ եզրակացությունը: 

Առդիր` 1 էջ:


Հարգանքով՝














ՎԱՉԵ ԳԱԲՐԻԵԼՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՌՈՂՋԱՊԱՀՈՒԹՅԱՆ ՆԱԽԱՐԱՐ 

ՀԱՐՈՒԹՅՈՒՆ ՔՈՒՇԿՅԱՆԻՆ
Հարգելի պարոն նախարար,

Ի կատարումն ՀՀ վարչապետի ս.թ. նոյեմբերի 9-ի թիվ 02/10.1/18210-11` հայտնում ենք, որ ՀՀ արտաքին գործերի նախարարությունը «Մարդու վերարտադրողական առողջության և վերարտադրողական իրավունքների մասին» ՀՀ օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունի:


Հարգանքով՝


ՆԱԽԱՐԱՐԻ ՏԵՂԱԿԱԼ




ՇԱՎԱՐՇ ՔՈՉԱՐՅԱՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ առողջապահության նախարար
       պարոն Հարություն Քուշկյանին (հավաք)
  ՀՀ ֆինանսների նախարար 

        պարոն Վաչե Գաբրիելյանին 
  ՀՀ արդարադատության նախարար
        պարոն Հրայր Թովմասյանին

  ՀՀ արտաքին գործերի նախարար
       պարոն Էդվարդ Նալբանդյանին  
-----------------------------------------------------------

     ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:    Ժամկետ` 5 օր:

2. ՀՀ առողջապահության նախարար
        պարոն Հարություն Քուշկյանին (հավաք)
   ՀՀ ֆինանսների նախարար 

        պարոն Վաչե Գաբրիելյանին 
   ՀՀ էկոնոմիկայի նախարար
       պարոն Տիգրան Դավթյանին 

   ՀՀ արդարադատության նախարար
       պարոն Հրայր Թովմասյանին 

   ՀՀ աշխատանքի և սոցիալական հարցերի նախարար

        պարոն Արթուր Գրիգորյանին

   ՀՀ բնապահպանության նախարար
        պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առ​նել և տա​լ ՀՀ օրենքի նախագծի ազդեցության գնա​հա​տա​կանը։ Ժամկետ` 10 օր:
Տիկին Ամալյա Ենգոյանին
տիկին Աստղիկ Միրզախանյանին 

պարոն Արթուր Սարգսյանին
-------------------------------------------

        Խնդրում եմ ամփոփել եզրակացություններ և պատրաստել պատասխանի նախագիծ: Ժամկետ` 3 օր:
Դավիթ Սարգսյան

.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1270-08.11.2011-ԱՄ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«Մարդու վերարտադրողական առողջության եւ վերարտադրողական իրավունքների մասին» Հայաստանի Հանրապետության օրենքում փոփոխություններ եւ լրացում կատարելու մասին
ՀՈԴՎԱԾ 1. «Մարդու վերարտադրողական առողջության եւ վերարտադրողական իրավունքների մասին»  Հայաստանի Հանրապետության 2002 թվականի դեկտեմբերի 11-ի  ՀՕ-474-Ն օրենքի /այսուհետեւ` օրենք/ 2-րդ հորդվածի 2-րդ կետում «վիրաբուժական միջամտություն» բառերը փոխարինել «բժշկական միջամտություն» բառերով: 
ՀՈԴՎԱԾ 2. Ուժը կորցրած ճանաչել Օրենքի 15-րդ հոդվածի 5-րդ հետը: 
ՀՈԴՎԱԾ 3. Ուժը կորցրած ճանաչել Օրենքի 15-րդ հոդվածի 13-րդ հետը: 

ՀՈԴՎԱԾ 4. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը: 
ՀԻՄՆԱՎՈՐՈՒՄ 
««Մարդու վերարտադրողական առողջության եւ վերարտադրողական իրավունքների մասին»  Հայաստանի Հանրապետության օրենքում փոփոխություններ եւ լրացում կատարելու մասին» ՀՀ օրենքի նախագծի նախապատրաստումը պայմանավորված է վերարտադրողական նոր տեխնոլոգիաների կիարառման  հետեւանքով առաջացող խնդիրների  օրենսդրական կարգավորման, ինչպես նաեւ գործող օրենքում առկա հակասությունների շտկման անհրաժեշտությամբ: 

Այսպես, այսօր բժշկության ոլորտում կիրառվում է հղիության արհեստական ընդհատման ոչ միայն վիրաբուժական այլեւ դեղորայքային մեթոդը, որը սակայն արտացոլված չէ գործող օրենքում: Հաշվի առնելով այս հանգամանքը, առաջարկվում է համապատասխան հոդվածում հղիության արհեստական ընդհատումը կամ աբորտը սահմանել որպես բժշկական այլ ոչ միայն վիրաբուժական միջամտություն, որը կատարվում է հղիության ընդհատման նպատակով: 

Նախագծի երկրորդ եւ երրորդ հոդվածներով նախատեսվում է վերացնել այն դրույթները, համաձայն որոնց գործող օրենքով փոխնակ մորը թույլատրվում էր միաժամանակ հանդես գալ նաեւ որպես ձվաբջջի դոնոր եւ կրել այդ ձվաբջջից ստացված սաղմով հղիությունը: Այս դրույթները  ուժը կորցրած ճանաչելու հիմնական նպատակն այն է, որ սեփական ձվաբջջից ստացված սաղմով հղիություն կրելիս փոխնակ մայրը դառնում է ծնված երեխայի կենսաբանական ծնող/մայր` այսինք, ապագա երեխան կրում է նրա գենոտիպը, ինչը հակասում է գործող օրենքի 2-րդ հոդվածի 8-րդ կետով սահմանված դրույթին, որտեղ հստակ նշվում է, որ փոխնակ (սուռոգատ) մայրը` դոնորական սաղմը իր արգանդում կրած կինն է, որից ծնված երեխան չի կրում նրա գենոտիպը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
Ընդունված է 2002 թվականի դեկտեմբերի 11-ին
 
ՄԱՐԴՈՒ ՎԵՐԱՐՏԱԴՐՈՂԱԿԱՆ ԱՌՈՂՋՈՒԹՅԱՆ ԵՎ ՎԵՐԱՐՏԱԴՐՈՂԱԿԱՆ ԻՐԱՎՈՒՆՔՆԵՐԻ ՄԱՍԻՆ
 
	Հոդված 2.
	Օրենքի հիմնական հասկացությունները
 


Սույն օրենքում օգտագործվում են հետևյալ հիմնական հասկացությունները. 

1) վերարտադրողական առողջություն՝ մարդու ֆիզիկական, մտավոր և սոցիալական լիակատար բարեկեցության վիճակ՝ կապված վերարտադրողական համակարգի, դրա գործառույթների ու կենսընթացների հետ.

2) հղիության արհեստական ընդհատում (աբորտ)՝ վիրաբուժական միջամտություն բժշկական միջամտություն, որը կատարվում է հղիության ընդհատման նպատակով. 

3) կամավոր բժշկական ամլացում՝ վիրաբուժական միջամտություն, որը կիրառվում է որպես մշտական բեղմնականխման եղանակ և կատարվում է միայն կամավոր սկզբունքով՝ անհատի (ամուսինների) իրազեկված համաձայնության հիման վրա.

4) վերարտադրողականության օժանդակ տեխնոլոգիաներ՝ բժշկական տեխնոլոգիաներ, որոնք կիրառվում են անպտղության խնդրի լուծման նպատակով.

5) արհեստական սերմնավորում՝ տղամարդու սերմի (սպերմայի) արհեստական ճանապարհով ներմուծում կնոջ օրգանիզմ.

6) արհեստական (արտամարմնական/փորձանոթային) բեղմնավորում և սաղմի ներպատվաստում՝ կնոջ օրգանիզմից դուրս արհեստական եղանակով սպերմատոզոիդի և ձվաբջջի կորիզանյութերի միավորում. արդյունքում՝ առաջացած սաղմի (դոնորական սաղմի) փորձանոթային զարգացում և ներպատվաստում արգանդի խոռոչ կամ արգանդափող.

7) դեռահասներ` բժշկակենսաբանական (ֆիզիոլոգիական) հասկացություն, որը ներառում է 10-18 տարեկան անձանց տարիքային խումբը և բնորոշում է մանկությունից լրիվ չափահասության անցումային շրջանը.

8) փոխնակ (սուրոգատ) մայր՝ դոնորական սաղմը իր արգանդում կրած կին, որից ծնված երեխան չի կրում նրա գենոտիպը.

9) դոնորական սաղմ՝ կենսաբանական ծնողի (ծնողների) և (կամ) դոնորի սեռաբջիջների միաձուլման արդյունքում առաջացած սաղմ, որը պետք է կրի կամ արդեն կրում է փոխնակ մայրը կամ կինը. 

10) վերարտադրողականության (սեռաբջջի) դոնոր (այսուհետ՝ դոնոր)՝ իր բեղմնունակ սերմը տրամադրող տղամարդ կամ իր բեղմնունակ ձվաբջիջը տրամադրող կին.

11) կենսաբանական ծնող՝ տղամարդ կամ կին, որի սեռաբջջից է ձևավորվել սաղմը, և որի գենոտիպի կրողը նրա ապագա երեխան է։
 
	Հոդված 15.
	Փոխնակ մայրությունը


 
1. Փոխնակ մայր լինելու իրավունք ունեն 18-35 տարեկան այն կանայք, ովքեր սահմանված կարգով ենթարկվել են բժշկագենետիկական հետազոտության, որի արդյունքում չեն հայտնաբերվել փոխնակ մայր լինելու հակացուցումներ:

2. Փոխնակ մայր լինելու իրավունք ունեն նաև վերարտադրողական տարիքի (18 տարեկանից սկսած) այն կանայք, ովքեր ցանկանում են կրել հարազատների կողմից տրամադրված սաղմով հղիությունը, ենթարկվել են բժշկագենետիկական հետազոտության, որի արդյունքում չեն հայտնաբերվել փոխնակ մայր լինելու հակացուցումներ:

3. Հայաստանի Հանրապետության օրենսդրությամբ սահմանված կարգով գրանցված ամուսնության մեջ գտնվող կինը կարող է փոխնակ մայր լինել ամուսնու համաձայնությամբ:

4. Փոխնակ մայր չի կարող լինել այն կինը, որի փոխնակ մայր լինելը հակացուցված է Հայաստանի Հանրապետության առողջապահության բնագավառի պետական կառավարման լիազոր մարմնի հաստատած բժշկական ցուցումներով:

5. Փոխնակ մայրը կարող է միաժամանակ լինել նաև ձվաբջջի դոնոր:Ուժը կորցրած ճանաչել
6. Վերարտադրողականության օժանդակ տեխնոլոգիաներից օգտվող անձանց և փոխնակ մոր միջև փոխհարաբերությունները կարգավորվում են գրավոր պայմանագրերով, որոնք ենթակա են նոտարական վավերացման: 

7. Փոխնակ մայրը պարտավոր է բժշկական հաշվառման կանգնել հղիության վաղ ժամկետներում (մինչև հղիության 12 շաբաթը), մշտապես գտնվել բժշկի հսկողության տակ, խստորեն կատարել նրա խորհուրդները և հետևել իր առողջությանը:

8. Փոխնակ մայրը վերարտադրողականության օժանդակ տեխնոլոգիաներից օգտվող անձից կամ ամուսիններից առանձին ապրելու դեպքում պարտավոր է վերջիններիս տեղեկացնել հղիության ընթացքի մասին:

9. Փոխնակ մայրն իրավունք չունի հրաժարվել իրենից ծնված երեխային հանձնել սույն օրենքով սահմանված կարգով պայմանագիր կնքած անձանց՝ վերարտադրողականության օժանդակ տեխնոլոգիաներից օգտվող անձին կամ ամուսիններին:

10. Փոխնակ մայրն իրենից ծնված երեխայի նկատմամբ չունի որևէ իրավունք և չի կրում որևէ պարտականություն երեխային սահմանված կարգով պայմանագիր կնքած անձին կամ ամուսիններին հանձնելու պահից:

11. Փոխնակ մայրը հղիություն կրելու և ծննդաբերելու համար կարող է ստանալ դրամական հատուցում՝ համապատասխան առողջապահական հաստատության կամ վերարտադրողականության օժանդակ տեխնոլոգիաներից օգտվող անձի կամ ամուսինների և փոխնակ մոր կողմից նախապես կնքված պայմանագրով սահմանված կարգով:

12. Փոխնակ մոր հետ պայմանագիր կնքած վերարտադրողականության օժանդակ տեխնոլոգիաներից օգտվող անձը (ամուսինները) կրում է (են) բոլոր այն ծախսերը, որոնք կապված են հղիության ընթացքի, ծննդաբերության, ինչպես նաև բժշկական փաստաթղթերով հաստատված բարդությունների վերացման հետ:

13. Եթե փոխնակ մայրը միաժամանակ ձվաբջջի դոնոր է, ապա նա իրավունք ունի մինչև երեխայի ծնվելը հրաժարվել պայմանագրի կատարումից` հատուցելով պայմանագրի կողմ հանդիսացող, վերարտադրողականության օժանդակ մեթոդներից օգտվող անձի (անձանց) ծախսերը: Ուժը կորցրած ճանաչել

